
TEMATSKA OBLAST 3 
Strategija grijanja i hlađenja 
  

I. Sanacija energetske efikasnosti grijanja i hlađenja 
1. Uspostaviti godišnje subvencije u iznosu od 50% do 70% ukupno potrebnih 

troškova za sanaciju objekata u vezi sa energetskom efikasnošću. Preporuka 
je usvojena na Forumu građana sa 100% glasova. 

2. Ugraditi kalorimetre ili djelitelje topline, te termostatske ventile u energetski 
sanirane objekte kolektivnog stanovanja. Preporuka je usvojena sa 97% 
glasova. 

3. Učešće jedinica lokalne samouprave (JLS) u pokrivanju troškova za 
građevinske materijale potrebne za utopljavanje individualnih stambenih 
objekata. Preporuka je usvojena sa 100% glasova. 

4. Učešće JLS u pokrivanju troškova u vezi građevinskih materijala potrebnih za 
utopljavanje objekata kolektivnog stanovanja. Preporuka je usvojena sa 
100% glasova. 
 

II. Centralno daljinsko grijanje 
5. Izgraditi energane za proizvodnju i korištenje alternativne energije na širem 

području Sarajeva koje će se koristiti u sistemu daljinskog centralnog grijanja 
(po uzoru na Stockholm i Uppsalu). Preporuka je usvojena sa 98% glasova. 

6. Izgraditi adekvatnu infrastrukturu za povezivanje 50% potrošača na sistem 
daljinskog centralnog grijanja u širem urbanom području Sarajeva. Preporuka 
je usvojena sa 100% glasova. 

7. Završiti planirane i pokrenuti nove projekte toplotnih pumpi na širem urbanom 
području Sarajeva (poput projekata toplotnih pumpi: Butile 1, Ilidža, Vogošća i 
Mojmilo). Preporuka je usvojena sa 98% glasova. 
 

III. Pravni okvir 
8. Uvesti novi zakon koji će osigurati subvencije kroz poseban fond za povećanje 

energetske efikasnosti (energetska sanacija, prelazak na ekološki prihvatljive 
energente) za sve objekte individualnog i kolektivnog stanovanja (nezavisno o 
posjedovanju građevinske dozvole) u širem urbanom području Sarajeva. 
Preporuka je usvojena sa 98% glasova. 

9. Izmijeniti postojeći zakonski okvir koji reguliše način odlučivanja u kolektivnom 
stanovanju tako da se smanji prag na 60% saglasnosti kod odlučivanja stanara 
o energetskoj sanaciji i energetskoj efikasnosti objekata kolektivnog 
stanovanja u širem urbanom području Sarajeva. Preporuka je usvojena sa 
98% glasova. 

10. Donijeti zakonske propise koji će regulisati oblast proizvodnje, korištenja i 
prodaje električne energije u svim stambenim objektima (putem solarnih 
panela) u širem urbanom području Sarajeva. Preporuka je usvojena sa 95% 
glasova. 

11. Osigurati adekvatnu primjenu Zakona o zaštiti okoliša i Zakona o zaštiti zraka 
uz povećanje ljudskih resursa u oblasti kontrole implementacije zakona / 
inspekcija. Preporuka je usvojena sa 98% glasova. 



12. Usvojiti zakonsku obavezu svim isporučiocima toplotne energije da o svom 
trošku, iz svog budžeta, ugrade kalorimetre korisnicima. Preporuka je 
usvojena sa 98% glasova. 
 

IV. Edukacija i savjetovanje stanovništva 
13. Provesti masovno anketiranje stanovništva, po mjesnim zajednicama, u svrhu 

prikupljanja informacija o vrstama grijanja i energenata koji se koriste, te 
(ne)osviještenosti stanovništva o štetnosti ili prednostima korištenja istih. 
Preporuka je usvojena sa 97% glasova. 

14. Obavezno kreirati informativne emisije i reklame za edukaciju stanovništva 
putem javnih medija koje će se emitovati svaki dan u udarnim terminima 
(prije/nakon dnevnika). Preporuka je usvojena sa 100% glasova. 

15. Uvesti dodatne edukativne sadržaje na temu ekološke i energetske 
osviještenosti i efikasnosti u formalni odgojno-obrazovni sistem. Preporuka je 
usvojena sa 100% glasova. 

16. U saradnji sa nevladinim sektorom, raditi na promociji i osvještavanju lokalnog 
stanovništva putem edukativnih sadržaja na temu ekološko - energetske 
osviještenosti i efikasnosti na širem urbanom području Sarajeva. Preporuka je 
usvojena sa 98% glasova. 

 


